
Didaktikaria: Oskar Bilbao-Goioaga

Zer gertatu da azken 5 urteotan ama bakarka 
izatea erabaki duten emakumeekin?

□ Haien kopurua hirukoiztu egin dela.
□ Haien kopurua laukoiztu egin dela.
□ Haien bataz besteko adina hazi egin dela.

Noiz erabaki zuen Itsasnek bakarkako ama izan 
nahi zuela?

□ 33 urte zituenean.
□ Gaztetan erabaki zuen, 20 bat urterekin.
□ Senarra hildakoan.

Zergatik dio Itsasnek ama izatearena obsesio 
bat izatera ere heldu zela?

□ Hasierako klinikan ez ziotelako jaramonik 
egiten.
□ 9 hilabete itxaron behar izan zuelako haurdun 
geratu arte.
□ Ezagutzen zuen gizon bakoitza aitagaitzat 
hartzen zuelako.

Zer esan zioten klinikako arduradunek 
Itsasneri?

□ 40 urte eta gehiagorekin erraza dela ama izatea.
□ 40 urterekin ama izateko, semenaz gain, obulua 
ere behar izaten dela.
□ Gero eta emakume gehiago joaten zaizkiela 20 
bat urterekin ama izan nahian.

Noiz gelditu zen haurdun Itsasne?

□ 40 urterekin.
□ Lehenengo saiakeran.
□ Klinikara joan eta hiru urtera.

Kezkatuta dago Itsasne koskortzean semeak 
nahiz alabak aitaz galdetuko diolako?

□ Ez, espero duelako hemendik lasterrera aita bat 
topatzea.
□ Ez, bere ustez, sarri, helduak direlako kontu 
horietan oztopoak dituztenak.
□ Ez, aita hil egin zela esango diolako.

Entzun ama bakarka izatearen inguruko 
irrati-elkarrizketa hau, eta gero aukeratu 
erantzun zuzena. 

Zuzenketa

Transkripzioa
ESATARIA 1.- Jakina da azken urteotan zientziak familia-
eredu berriak ahalbideratu dituela. Egungo teknikek bikote 
askori guraso izaten lagundu diete. Familien unibertso 
honetako parte dira, hala erabakita, ama bakarrik izatea 
erabaki duten emakumeak.
ESATARIA 2.- Azken bost urteotan Euskadin hirukoiztu egin 
dira, hala erabakita, ama bakarrik edo ama soltera izan diren 
emakumeak. Eta emakume horien profila ere egin dute: 39 urte 
ditu batez beste, eta Bilbon bizi da, hiriburuan. Gehienetan —
dio ikerketa honek— emakume hauek bikoterik ez dute (sic) 
(bikotekiderik), eta ikusirik adinean aurrera dijoazela (sic) 
(doazela) amatasuna beregain hartzea erabakitzen dute emaile 
baten haziaren bidez. Elkarte bat ere sortu da, Madres Solteras 
por Elección izenekoa. Gure hurrengo gonbidatuak ondo 
ezagutzen du elkarte hau, bera ere bertako kide delako.
E.1- Itsasne, egun on, zer moduz zaude?
ITSASNE.- Egun on.
E.1- Ondo al zaude, Itsasne?
I.- Bai, ondo. Oso ondo.
E.1- Eta? Txikiak, zure txikiak ondo lo egin al du?
I.- Bai, horren zera neukanez, gaur batez be (ere), ba bueno, 
zuekin berba egin behar nebalako (nuelako), baina bai. Portatu 
da! Portatu da!
E.1- Portatu da. Zenbat denbora du, Itsasne?
I.- Ba, hilabete eta erdi.
E.1- Eta? Zergatik? Kontaiguzu, nola erabaki zenuen? Noiz 
erabaki zenuen hau egitea?
I.- Bueno, noiz erabaki? Nik ama izatea (sic) nahi neban (ama 
izan nahi nuen), ez? Hori gauza bat da neukana; baina egia da 
20 urteak dauzkazunean, ba, urrin ikusten dozula (duzula), 
baina urteak puxkanaka-puxkanaka… lehenengo, ba, 30 esaten 
neban, bueno, ba, pues 30 urrin ikusten nituen, baina 30ak be 
(ere) heldu ziran (ziren), eta, ba bueno, egia esan, nagusi-
nagusi be ez naz (ere ez naiz), momentu honetan 35 ditut. 
33rekin planteatu nintzen (sic) (planteatu nion neure buruari) 
“Aber hemen jendea dabil umeak eukiten (edukitzen) 46rekin, 
44rekin… Zein da, ez, muga? Eta orduan egin nebana izan zan 
(nuena izan zen) klinika batera gerturatu eta galdetu. Ze, egia 
da nik, ba hori, bikotea nahi nebala izatea (sic) (bikotekidea 
nahi nuela izan), ez?; hori, nik uste dot (dut), danok dekogula 
(denok daukagula) hori buruan; edo nik behintzat, baneukan. 
Baina ez zetorren pertsona hori, eta azkeneko urteetan, egia 
esan, ba bueno, obsesio-puntu batera be (ere) heldu zan (zen), 
ze, ezagutzen neban pertsona bakotxa zan (nuen pertsona 
bakoitza zen), ba bueno, ezagutzen det (dut) hau, baina ea; aita 
izateko, bai? 9 hilabete gehitzen neutsazan (nizkion) zuzenean, 
ez?; eta orduan, bada, bueno, hola be (ere) ez da. Eta bueno, 
klinikara gerturatu eta esan eustien (zidaten) “bueno bada, argi 
baldin badaukazu ama nahi dozula (duzula) izan, zenbait lehen 
(lehenbailehen). Ze, etorten dabil (etortzen ari da) zenbat eta 
gehiago jendea 40ra gerturatzen eta, egia esan, ja ez bakarrik 
behar deu (du) semena, baizik-eta baita obulua (sic) (ere)”,

 ez?. Ze, euren… amaren obulua ja ez da, ez? eraginkor; 
osea, ez da ona. Eta orduan esan eustien (esan zidaten) “nahi 
baldin badezu (baduzu), ja”. Eta orduan esan neban (nuen) 
“ostra! Hau ez neban (nuen) espero inondikan (inondik)”. 
Eta bueno, zortea izan det (dut), ze, lehenengokoan 
(lehenengoan) geratu naz (naiz), ez?. Hori esan eustienean 
(zidatenean), pues “ja”, lehenengoko (lehenengo) saiakeran 
geratu nintzan (nintzen) haurdun, eta, bada, egia esan, oso 
pozik.
E.1- Esan duzu hori bihurtu zela pixka bat obsesioa, ezta? 
Bikotearena-eta (sic) (bikotekidearena-eta), ez?
I.- Ze, urteak pasatzen-edo egiten dira konturatu barik, ez? 
Eta nire lagun gehienak ama dira.
E.2- Eta esan duzu beharbada ama bakarrik izatearen 
erabakia hartu zenuenean, prozesuan pixka bat kostatu egin 
zitzaizula.
I.- Bai, kostatu jatan (zitzaidan) ze, nik apur bat luzarorako 
ikusten neban. Ikusten telebistan gehienbat, esaten dabiena 
(dutena), ez? Pentsatzen neban (nuen), ba bueno, 40ra arte 
baneuzkala urte batzuk gehiago.
E.1- Bai, Madres Solteras por Elección elkartean zabiltza, 
eta elkarte horretan, bada, hainbat gai jorratzen dira, ezta? 
Eta adibidez, bada, aztertzen da, bada, iritsiko da momentu 
bat, umea koskortzen denean, galdetuko duena, ezta? “Ama 
zergatik ez daukat aitarik?” Kezkatzen zaitu galdera horrek, 
edo… Bueno, iritsiko da galdera hori momenturen batean.
I.- Bai, bueno, elkarteak, egia esan, hor lan itzela dabil 
egiten, nahiko, bada, konferentziekin dabil bat egiten, aber 
jendeari esplikazino (esplikazio) bat emateko, umeari 
biharko egunean. Niri, pertsonalki, ez dost (sic) (nau) horrek 
asko preokupetan (kezkatzen). Ze, klaseak eman ditut umeei 
(sic) (dizkiet) eta, sarri, daukogunak (sic) (daukagunak) 
oztopoak gurasoak gare (gara); ez dira umeak. Umeak —
gauzak azaltzen baldin badeutsezu (sic) (dizkiezu)— umeek 
ulertu egiten debate (dute). Niri umeek sorpresa handiak 
eman dostie (sic) (dizkidate)
E.1- Lege aldetik badago oztoporen bat, edo ama bakarrik 
izatea… erabaki hori hartzen duenak badauka oztoporen bat, 
edo, badago problemaren bat.
I.- Ez, gaur egun, ez. Zorionez, gaur egun ez.
E.1- Itsasne, musu handi bat. Eskerrik asko.
I.- Zeuei.
E.1- Segi ondo

